Հիմնավորում

<Հայաստանի Հանրապետության 2009 թվականի մայիսի 21-ի թիվ 562-Ն որոշման մեջ փոփոխություններ ու լրացումներ կատարելու մասին> ՀՀ կառավարության որոշման նախագծի

Անհրաժեշտություն - <Հայաստանի Հանրապետության 2009 թվականի մայիսի 21-ի թիվ 562-Ն որոշման մեջ փոփոխություններ ու լրացումներ կատարելու մասին> ՀՀ կառավարության որոշման նախագիծը ներկայացվում է, որպեսզի մարզպետների 2009 թվականի գործունեության արդյունքների գնահատման ընթացքում ի հայտ եկած թերություններն ու բացթողումները վերացվեն, ինչպես նաև բարձրացվի առկա գնահատման համակարգի արդյունավետությունը: 
Ընթացիկ իրավիճակը և խնդիրները- Որոշմամբ հաստատված կարգի համաձայն որոշ գործառույթների, մասնավորապես` Հայաuտանի Հանրապետության oրենքների, Հանրապետության Նախագահի հրամանագրերի, կարգադրությունների, կառավարության և վարչապետի որոշումների, ինչպեu նաև այլ նորմատիվ իրավական ակտերի կատարման ապահովման, oրենuդրության կիրառման պրակտիկայի ընդհանրացման, oրենuդրության կատարելագործման վերաբերյալ առաջարկությունների ներկայացման գնահատող մարմին է նախատեսված ՀՀ տարածքային կառավարման նախարարությունը, սակայն փորձը ցույց տվեց, որ ավելի արդյունավետ կլինի,  որ այդ գործառույթները գնահատեն գործադիր իշխանության հանրապետական մարմինները` յուրաքանչյուրը իրեն վերապահված լիազորությունների շրջանակում:
Առկա են նաև բազմաթիվ ոչ իրատեսական գործառույթների գնահատում նախարարությունների կողմից, որոնք նախարարների նախաձեռնությամբ լրամշակվելու են:  

Կարգավորման նպատակը և բնույթը -ՀՀ կառավարության թիվ 562 որոշմամբ սահմանված կարգով ՀՀ կառավարությունը լիազորություններ ունի յուրաքանչյուր տարի փոփոխելու կարգով սահմանված գնահատման լրացուցիչ չափորոշիչները` հաշվի առնելով ՀՀ կառավարության գերակայությունները և իրականացվելիք ծրագրերը և այս առումով նույնպես նախատեսվում է իրականացնել որոշակի ցուցանիշների փոփոխություններ` մասնավորապես hամայնքների կողմից իրենց սեփական եկամուտների հավաքագրման համար նախատեսված ենթաչափորոշիչների ցանկում: 
Նախագծի մշակման գործընթացում ներգրավված ինստիտուտները և անձիք – «Հայաստանի Հանրապետության 2009 թվականի մայիսի 21-ի թիվ 562-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը մշակվել է Հայաստանի Հանրապետության գործադիր իշխանության հանրապետական և այլ շահագրգիռ մարմինների, Հայաստանի Հանրապետության մարզպետարանների հետ համատեղ, Հայաստանի Հանրապետության կառավարության 2009 թվականի դեկտեմբերի 24-ի թիվ 1523-Ն որոշմամբ հաստատված N 1 հավելվածի 73-րդ կետի և ՀՀ վարչապետի մոտ 2010 թվականի փետրվարի 24-ին կայացած խորհրդակցության N 02/24.1/31735-10 արձանագրության 14-րդ կետի 5‑րդ ենթակետի հանձնարարականի կատարման նպատակով: 
Ակնկալվող արդյունքը – Նախագծի ընդունմամբ կկատարելագործվի ՀՀ մարզպետների կողմից կատարվող աշխատանքների գնահատման գործող որոշումը և մարզպետների աշխատանքների գնահատումը կկատարվի առավել չափելի ենթաչափորոշիչների հիման վրա: 
